
Nd. 77. Frumvarp til laga [53. mál]
um framlag til veðdeildar Búnaðarbanka Íslands.

Flm.: Pétur Ottesen.

1. gr.
Ríkisstjórnin skal á næsta ári leggja til veðdeildar Búnaðarbanka íslands

5 milljónir króna af tekjuafgangi ríkissjóðs árið 1951. Framlag þetta er óafturkræft
og skal varið til útlána samkvæmt lögum og reglugerð um veðdeildina.

2. gr.
Lög þessi öðlast þegar gildi.

Greinargerð.

Veðdeild Búnaðarbanka Íslands er að heita má fjárvana til að sinna því hlut-
verki, sem markað er í lögum og reglugerð deildarinnar. Um það segir svo í 19. gr.
laganna:
".1. Að veita lán gegn veði í jörðum og hvers konar fasteignum, sem ætlaðar eru

til framleiðslu landbúnaðarafurða eða til almenningsnota í sveitum landsins.
2. Að veita lán bæjar-, sýslu- eða sveitarfélögum, eða tryggð með ábyrgð þeirra,

að áskildu lögmæltu samþykki æðri stjórnarvalda, enda sé lánið ætlað til jarð-
ræktar, búrekstrar eða einhvers fyrirtækis til almenningsheilla í sveiturn.

3. Að veita lán gegn afgjaldskvöð af fasteign, með forgöngurétti fyrir samnings-
veði, enda hafi lög verið sett, er heimila að leggja slíkar afgjaldskvaðir á fast-
eignir. Lán þessi veitast löggiltum félögum fasteignaeigenda, er hafa með hönd-
um félagsmannvirki til umbóta á fasteignum, svo sem raforkuveitur eða önnur
slík mannvirki."
Þetta eru aðalákvæðin um starfssvið veðdeildarinnar. Þegar þess er gætt, hversu

ástatt er um fjármagn hennar, dylst engum, að það er engan veginn of djúpt teki\:)
í árinni með því, sem um þetta er sagt í upphafi greinargerðar þessarar.

Höfuðstóll veðdeildarinnar, sem allur er í útlánum, nemur nú tæpum 2 millj.
króna. Tekjur veðdeildarinnar, vextir og afborganir af lánum, nema árlega um 120
þús. kr. A veðdeildinni hvílir 600 þús. króna skuld við sparisjóðsdeild Búnaðar-
bankans.

Búnaðarbankinn er, svo sem kunnugt er, aðallánastofnun landbúnaðarins. Eru
það einkum þrjár deildir bankans, sem ætlað er það hlutverk að veita bændum lán
til nokkuð langs tíma. Það eru byggingarsjóður, ræktunarsjóður og veðdeildin.
Ræktunarsjóður og þó einkum byggingarsjóður hafa verið nokkuð efldir að eigin
fé síðustu árin, þótt það hrökkvi eins og nú er komið skammt til þess að mæta
þörfum bænda fyrir lán til íbúðar- og útihúsabygginga og til ræktunarfrainkvæmda,
en við það er starfsemi þessara tveggja deilda bundin að lána til þessara fram-
kvæmda. Veðdeildinni aftur á móti, sem hefur þýðingarmiklu hlutverki að gegna í
lánakerfi landbúnaðarins, hefur ekki verið lagt til neitt nýtt starfsfé. Hún býr enn
að fyrstu gerð, leifunum af viðlagasjóðnum gamla. Af þessum sökum hefur Bún-
aðarbankinn nú enga aðstöðu til þess, til dæmis að taka, að veita bændum lán til
þess að kaupa ábýli sín og eigi heldur lán til bústofnskaupa. Við þetta er engan
veginn hlítandi, og það því síður þar sem nú verður mjög vart þeirrar gleðilegu
hugarfarsbreytingar með þjóð vorri, að hugur manna í vaxandi mæli stefnir að því
að hefja búrekstur í sveit og gera það að lífsstarfi sínu að hagnýta þau náttúru-
gæði, sem fólgin eru í gróðurmoldinni á landi hér. Hér er um að ræða svo þýðingar-
mikið atriði í þróunarsögu landbúnaðarins, að einskis má láta ófreistað til þess að
styðja viðleitni manna í þá átt að hafa fast undir fæti í atvinnuháttum, þannig að
lagður sé grundvöllur að sjálfstæðri og öruggri lífsafkomu.

Eins og hér hefur verið lýst, er veðdeild Búnaðarbankans algerlega um megn
að sinna því þýðingarmikla verkefni að styðja viðleitni manna til nýs búrekstrar
með hagkvæmum lánum. í annað hús er ekki að venda Í þessum efnum. ÞVí er lagt
til í þessu frv., að veðdeildinni skuli lagðar til 5 millj. kr., er séu óafturkræfar, og
féð tekið af tekjuafgangi ríkissjóðs á yfirstandandi ári. Er með þessu, þótt í smáum
mæli sé, nokkuð bætt úr þeirri vanrækslu, sem orðið hefur á því að efla veðdeild
Búnaðarbankans, sem hefur afar þýðingarmiklu hlutverki að gegna fyrir landbún-
aðinn og alþjóðarhag.


